Samit EU - Zapadni Balkan

Deklaracija iz Brisela, 13. decembra 2023. godine

Mi, lideri Evropske unije (EU) 1 njezinih drzava ¢lanica, uz konsultacije sa liderima Zapadnog
Balkana, 1 u prisustvu regionalnih i medunarodnih zainteresovanih strana, danas zakljucujemo

sljedece:

1.  Zbog sve komplikovanijeg geostrateskog okruzenja, kojim dominira ruski agresorski rat
protiv Ukrajine i koje je ozbiljno obiljeZeno krizom na Bliskom istoku, evropska i globalna
sigurnost su i dalje ugrozeni. To okruzenje pokazuje vaznost jedinstva i svrhe unutar evropske
porodice te strateskog partnerstva izmedu EU i regiona Zapadnog Balkana kojima se
uspostavljaju jos blize veze i bolje integrisana saradnja sa EU na osnovu djeljenih nacela i

vrijednosti.

2. Podsjecajuci na Solunski program, kao i na deklaracije iz Sofije, Zagreba, Brda i Tirane, EU
ponovo potvrduje svoju potpunu i nedvosmislenu opredjeljenost perspektivi ¢lanstva
Zapadnog Balkana u Evropskoj uniji i poziva na ubrzanje procesa pristupanja, na
osnovu kredibilnih reformi od strane partnera, posStenih i strogih uvjeta te nacela vlastitih
zasluga §to je u nasem uzajamnom interesu. EU pozdravlja napredak koji su partneri
Zapadnog Balkana napravili na svojim putevima ka EU od samita EU - Zapadni Balkan u

Tirani. Buduénost Zapadnog Balkana je u naSoj Uniji.



EU pozdravlja odluénost partnera Zapadnog Balkana da poStuju srediSnje evropske
vrijednosti i principe i da se prema njima obavezu u skladu sa medunarodnim pravom.
EU takode pozdravlja ponovo izrazenu opredijeljenost partnera Zapadnog Balkana za
prvenstvo demokratije, temeljna prava i vrijednosti i vladavinu prava. U skladu sa
Deklaracijom iz Tirane iz decembra 2022. godine, EU istie potrebu za trajnim 1 neopozivim
uspjesima reformi u oblasti vladavine prava, funkcionisanja demokratskih institucija,
ekonomije i reforme javne administracije. EU istice potrebu za trajnim naporima u borbi
protiv korupcije i organizovanog kriminala, pove¢anoj podrsci za dobro upravljanje, ljudska
prava, ravnopravnost spolova i prava osoba koje pripadaju manjinama. Kredibilitet takve
opredijeljenosti zavisi o smislenom sprovodenju neophodnih reformi i o solidnim rezultatima
na bazi jasne i konzistentne javne komunikacije u interesu njihovih naroda. Osnazeno civilno
drustvo te nezavisni i pluralisti¢ni mediji sa punim postovanjem slobode izrazavanja, su

klju¢ne komponente bilo kojeg demokratskog sistema.

Zajednicki nastup sa EU je jasan znak strateSke orijentacije partnera, sada vise nego ikad, u
svjetlu ruskog agresorskog rata protiv Ukrajine i drugih sigurnosnih izazova. EU ¢e nastaviti
ulagati u multilateralizam i saradivat ¢e sa partnerima na odbrani i podr§ci medunarodnom
redu koji se zasniva na pravilima. Zajednicka vizija budué¢nosti znaci djeljene vrijednosti i
uzajamne odgovornosti. Kako produbljujemo saradnju sa partnerima, tako ponovo apelujemo
na njih da ostvare brz i stalan napredak ka punom uskladivanju sa Zajedni¢kom vanjskom i
sigurnosnom politikom EU (ZVSP), ukljucujudéi u pogledu restriktivnih mjera EU, i da
djeluju u skladu sa time. Pohvaljujemo one partnere Zapadnog Balkana koji ve¢ pokazuju
svoju strateSku opredijeljenost svojim potpunim uskladivanjem sa Zajednickom vanjskom 1
sigurnosnom politikom EU i poti¢emo one partnere koji se jos nisu uskladili da to naprave.
Naglasavamo vaznost poboljSanog sprovodenja restriktivnih mjera i prevenciju njihovog

zaobilaZenja.



EU ostaje najblizi partner, glavni investitor, trgovinski partner i najve¢i donator za
ju odraze proaktivno u svojim javnim debatama i komunikaciji kako bi gradani mogli
cijeniti konkretne prednosti partnerstva sa EU. Partneri bi takode trebali imati jasnu

komunikaciju o svojoj opredjeljenosti za vrijednosti EU i nuZzne reforme.

EU istice potrebu da se partneri Zapadnog Balkana opredijele za inkluzivnu regionalnu
saradnju i jacanje dobrosusjedskih odnosa, ukljucujuci i sa drzavama ¢lanicama EU.
Sprovodenje bilateralnih sporazuma u dobroj vjeri i sa konkretnim rezultatima i dalje je
vazno, ukljucujuci Prespanski sporazum sa Grckom 1 Ugovor o prijateljstvu, dobrosusjedskim
odnosima i saradnji sa Bugarskom. Jo§ su neophodni dodatni odlu¢ni napori za poticanje
pomirenja i regionalne stabilnosti, kao i za pronalazenje i sprovodenje definitivnih,
inkluzivnih i obavezujucih rjeSenja za regionalne i bilateralne sporove i pitanja partnera koja
imaju korijenje u ostavstini proslosti, kao i preostale slucajeve nestalih lica 1 pitanja ratnih
zloCina, u skladu sa medunarodnim pravom i utvrdenim principima, ukljucujuci i sa
Sporazumom o pitanjima sukcesije. EU takode poziva partnere da garantiSu prava pripadnika

manjina i jednak tretman za njih.

Nastavljamo u potpunosti podrzavati napore visokog predstavnika EU i specijalnog
predstavnika EU za dijalog Beograda i PriStine i druga regionalna pitanja Zapadnog
Balkana. Od te dvije stranke ocekujemo konstruktivan angazman u dobroj vjeri i u duhu
kompromisa da bi se postigao brzi napredak u normalizaciji njihovih odnosa §to je kriti¢no
vazno za sigurnost i stabilitet cijelog regiona i da se osigura da stranke mogu napredovati na
svojim evropskim putevima. Pozivamo stranke da bez daljnih odlaganja ili preduvjeta
potpuno sprovedu Sporazum o putu normalizacije i njegov Aneks o sprovodenju, kao i
sve prosle sporazume. Takode o¢ekujemo da stranke nastave ulagati kontinuisane napore u
smirivanje napetosti u skladu sa zahtjevima EU i da se uzdrze od jednostranih i
nekoordinisanih akcija koje bi mogle dovesti do daljnih napetosti i nasilja, kao 1 od retorike

koja ne pogoduje normalizaciji odnosa.



Pozdravljamo uspjesne sastanke evropske politicke zajednice koji su odrzani
6. oktobra 2022. godine u Pragu, 1. juna 2023. godine u KiSinjevu i 5. oktobra 2023. godine u
Granadi. Sastanci su pruzili platformu za politi¢ku koordinaciju i dali su priliku za

produbljene razmjene stavova o goru¢im pitanjima koja se ticu cijelog kontinenta.

Zblizavanje partnera sa EU i napredovanje ka postepenoj integraciji

10.

11.

EU ima cilj da priblizi Zapadni Balkan sebi, pripremajuci teren za pristupanje i donoseci
konkretne koristi gradanima Zapadnog Balkana ve¢ i tokom procesa proSirenja. Za tu svrhu
EU namjerava istraziti dodatne mjere u smjeru daljnjeg napretka ka postepenoj integraciji.
EU istice vaznost punog iskoriStavanja potencijala postojecih pravnih instrumenata.
Nadovezuju¢i se na revidiranu metodologiju, EU podsjeca na poziv Evropskog savjeta da se
jos unaprijedi postepena integracija regiona ve¢ tokom samog procesa prosirenja, i to na

reverzibilan nain zasnovan na zaslugama.

U tom kontekstu nedavna Komunikacija Komisije o novom Planu rasta za Zapadni Balkan
ima cilj da ubrza socioekonomsku konvergenciju izmedu Zapadnog Balkana i EU te se u
njoj ohrabruje region da pojaca korak reformi povezanih sa EU i da napreduje u regionalnoj
ekonomskoj integraciji kroz zajednicko regionalno trziSte, zasnovano na pravilima i

standardima EU.

EU je spremna razmotriti prijedloge iznijete u Planu rasta za poboljSanje ekonomske
integracije Zapadnog Balkana sa EU. EU primjecuje da su podneseni prijedlozi predmet
uskladivanja Zapadnog Balkana sa pravilima jedinstvenog trzista EU i otvaranja relevantnih
sektora 1 podrucja svim njegovim susjedima, u skladu sa zajednickim regionalnim trzistem,

dok se istovremeno potpuno cuvaju integritet jedinstvenog trzista EU i jednaki uvjeti za sve.



12.

13.

14.

EU pozdravlja potpisivanje, na samitu Berlinskog procesa u oktobru 2023. godine, ¢etvrtog
sporazuma o mobilnosti, koji se odnosi na uzajamno priznavanje profesionalnih kvalifikacija
medicinskih sestara, veterinarskih hirurga, farmaceuta i primalja i koji ¢e pridonijeti
mobilnosti stru¢nog osoblja na Zapadnom Balkanu. EU pozdravlja i stupanje na snagu tri
sporazuma o mobilnosti potpisanih protekle godine, koji se odnose na slobodu kretanja sa
licnim kartama za gradane regiona, kao i na uzajamno priznavanje univerzitetskih
diploma i stru¢nih kvalifikacija unutar regiona. EU ohrabruje ostale partnere Zapadnog
Balkana da brzo ratifikuju te sporazume da bi gradani $to je prije moguce mogli imati koristi

od njih.

EU podsjeca na zajednicku obavezu da se pojacaju napori za pospjeSivanje integracije
zapadnog Balkana sa unutarnjim trziStem EU. Zajednic¢ko regionalno trziSte zapadnog
Balkana (CRM) bi trebalo posluziti kao polazna tocka za integraciju. Neophodni su dodatni
odlucujuéi napori svih lidera Zapadnog Balkana da bi zajednic¢ko regionalno trziste Zapadnog
Balkana postalo stvarnost, posebno §to se ti¢e usvajanja nekoliko odluka o inicijativama
povezanim sa trgovinom koje su ve¢ dogovorene na tehnickom nivou u kontekstu
Centralnoevropskog sporazuma o slobodnoj trgovini (CEFTA). Takva inkluzivna regionalna
saradnja zasnivana na pravilima i standardima EU ujedno bi stimulisala trgovinu unutar
regiona 1 privukla investicije. EU poziva region da, uz pomo¢ Savjeta za regionalnu saradnju
(RCC), CEFTA i1 Komorskog investicionog foruma Zapadnog Balkana (CIF) te prije nego §to
aktuelni akcijski plan za zajednicko regionalno trziste istekne 2024. godine pripremi

ambiciozni akcijski plan koji ¢e naslijediti aktuelni plan.

EU pozdravlja rad svih ekonomija Zapadnog Balkana ka modernizaciji njihovih platnih
sistema kako bi se pribliZile standardima EU i ispunjavanju svih uvjeta za integraciju u

Jedinstveno podrucje za placanje u eurima.



15.

Promet i povezanost su klju¢ni za ekonomski razvoj jer se kroz njih potic¢e bolja regionalna
integracija i poboljSavaju odnosi izmedu susjeda. Putem Transportne zajednice EU je otvorila
mogucénost za blizu integraciju Zapadnog Balkana u oblasti prometa, posebno kroz
regulatorne reforme. U tom pogledu EU potice partnere da na ambiciozan nacin nastave sa
potrebnim reformama. EU pozdravlja dogovore na visokom nivou o reviziji indikativnog
prosirenja Transevropske transportne mreze (TEN-T) na Zapadni Balkan 1 prijedlog o
uspostavljanju evropskog transportnog koridora Zapadni Balkan — isto¢no Sredozemlje.
EU ¢e podrzati partnere Zapadnog Balkana u integraciji trziSta cestovnog prometa na osnovu
donosenja relevantne pravne tecevine EU. Pozdravljamo i napredak u sprovodenju zelenih
traka EU i Zapadnog Balkana te pozivamo da se one primjene na svim relevantnim
granicama uz puno postovanje pravne tecevine EU i procedura. Nadalje, pozdravljamo
uspostavljanje inicijative za plave trake koja ¢e poboljsati trgovinske i transportne veze medu
jadranskim lukama. Te inicijative pridonose boljem upravljanju granicama i kraCem vremenu
¢ekanja za putnike i teret te tako podrzavaju ekonomsku aktivnost. One isti¢u pozitivan
ucinak koji ima napredak u carinskoj saradnji izmedu EU i Zapadnog Balkana. EU prepoznaje
napore koje su ulozili Transportna zajednica i CEFTA u razvoj plana za sprovodenje zelenih
traka i sinkronizovanu kontrolu drzavne granice. Stavise, EU odano podrzava modernizaciju
zeljezniCke mreze u regionu i1 potice napore Zapadnog Balkana da se ponovo uspostave
putnicke Zeljeznicke veze izmedu vecih gradova u regionu, kao i izmedu regiona i njegovih

susjeda u EU.



16.

17.

18.

EU podsjeca da je odlu¢na podrzavati lidere Zapadnog Balkana u ispunjavanju njihove
obaveze potpunog sprovodenja Zelene agende za region, $to ukljucuje njihove obaveze u
oblasti klime u okviru Pariskog sporazuma, Energetske zajednice i Deklaracije iz Sofije o
Zelenoj agendi za Zapadni Balkan, kao klju¢nog pokretaca tranzicije prema modernim,
klimatski neutralnim 1 resursno efikasnim ekonomijama koje su otporne na klimatske
promjene. EU ¢e nastaviti podrzavati dekarbonizaciju regiona, ukljucujuci putem tehnicke
pomoc¢i, narocito za povecanje udjela obnovljivih energija. Projekat EU4Green je vazan alat
za pomo¢ partnerima u njihovim naporima za sprovodenje. EU ¢e nastaviti podrzavati region
u razvoju i sprovodenju klimatske politike 1 politike energetske tranzicije, ukljuc¢ujuci
odredivanje cijene ugljenika na osnovu stabilnog pracenja, izvjesStavanja i verifikacija emisija

te politika.

Kad se radi o integraciji digitalnog jedinstvenog trzi§ta EU, nadovezujuci se na uspjesno
sprovodenje Regionalnog sporazuma o roamingu ,,roaming kao kod kuce” iz jula 2021.
godine, pozdravljamo smanjenje troskova za prijenos podataka u roamingu izmedu EU i
Zapadnog Balkana pocevsi od 1. oktobra 2023. godine sa ciljem razvoja dugoro¢nog
aranzmana o roamingu kako bi se region ukljucio u podrucje obuhvaceno rezimom EU
,roaming kao kod kuce”. Zapadni Balkan bi takode trebao nastojati da pojaca svoje napore u
oblasti digitalne transformacije i medija, posebno u pogledu reformi u polju sajber
sigurnosti putem garancije za sigurno uvodenje 5G mreza sveobuhvatnim sprovodenjem
paketa instrumenata EU za sigurnost 5G tehnologije. Da bi se dodatno promovisala digitalna
povezanost, pozdravljamo namjeru da se razvije inicijativa WIFI4WB kako bi se gradanima 1

posjetiocima omogucio slobodan pristup bezicnoj povezanosti na javnim mjestima.

U vezi integracije Zapadnog Balkana u industrijske lance opskrbe, pozdravljamo interes
koji su izrazili partneri Zapadnog Balkana da se pridruze kao partneri EU u lancu vrijednosti
za Kkriti¢ne sirovine i dobiju podrsku za razvoj relevantnih industrija, uskladenih sa

potrebama i standardima jedinstvenog trzista EU.



19.

20.

21.

Podsjec¢ajuci na Deklaraciju iz Brda iz 2021. godine 1 Deklaraciju iz Tirane iz 2022. godine,
EU je predana ubrzavanju i daljnjem produbljivanju svojeg politickog angazmana i
angaZzmana u vezi sa politikama sa Zapadnim Balkanom, ukljucujuci i kroz odrzavanje
redovnih samita EU i Zapadnog Balkana, sudjelovanje partnera Zapadnog Balkana na
dogadanjima EU-a na visokom nivou, redovne dijaloge u okviru zajednicke vanjske i
sigurnosne politike (CFSP) 1 povecanje saradnje u okviru multilateralnih foruma. Partneri
Zapadnog Balkana ve¢ su pozvani da daju svoj doprinos za sastanke Vije¢a za vanjske
poslove i1 da dobivaju redovne izvjestaje o tim sastancima. Na nedavnom ministarskom
sastanku EU i1 Zapadnog Balkana u novembru dodatno je intenzivisana saradnja u polju
CFSP, a na ministarskom forumu EU i1 Zapadnog Balkana u oktobru u Skoplju saradnja u

oblasti pravosuda i unutarnjih poslova.

EU snazno pozdravlja osnivanje nove podruznice Evropskog koledZa u Tirani i pokretanje
postupka prijave za prvu akademsku godinu 2024. — 2025. Taj ¢e kampus studentima sa
Zapadnog Balkana 1 Sire pruziti stru¢no znanje o evropskim poslovima, a onima iz drzava
¢lanica EU pruziti regionalno stru¢no znanje te i na taj nacin takode promicati uzajamno

razumijevanje 1 osjecaj pripadanja.

EU takode podsjeca na svoju trajnu podrsku reformisanju i izgradnji kapaciteta javnih
uprava na Zapadnom Balkanu, koja se pruza naroc¢ito putem grantova, institucionalne
saradnje medu javnim upravama drzava €lanica EU i partnera (twinning), kao i putem

Regionalne skole za javnu upravu.



22.

EU pozdravlja i predanost partnera na ubrzavanje rada na sprovodenju programa za Zapadni
Balkan za inovacije, istrazivanje, obrazovanje, kulturu, mlade i sport. Uz njihovo sudjelovanje
u programima Horizont Evropa i Kreativna Evropa, EU postepeno prikljucuje partnere u
programe EU kao §to su Erasmus+ i Evropske snage solidarnosti te svim partnerima sa
Zapadnog Balkana otvara mogu¢nost sudjelovanja u okviru inicijative Evropski univerziteti
da bi se stvorile dodatne prilike za mlade ljude. Garantni fond za mlade 1 mjere za
podrzavanje inovacija uspostavljene na Zapadnom Balkanu pridonijet ¢e da se smanji
neuskladenost izmedu ponudenih i traZenih vjestina i odliv mozgova sa kojima se region
suocava. Iduc¢i ministarski sastanak upravljackih platformi za Zapadni Balkan trebao bi
pridonijeti daljnjem jacanju saradnje sa regionom u tim podruc¢jima politika 1 odrzavanju
politi¢kog elana. EU pozdravlja vaznu ulogu koju igra Regionalni ured za saradnju mladih

(RYCO) u jacanju kooperacije i pomirenju medu mladim ljudima na Zapadnom Balkanu

Izgradnja solidnih ekonomskih temelja za buduénost i zajedni¢ko hvatanje u kostac sa

negativnim ucincima agresorskog rata Rusije protiv Ukrajine

23.

Rusija snosi iskljucivu odgovornost za tekucu energetsku i ekonomsku krizu. Koristenje
energije, hrane i informacija kao oruzja ostavilo je posljedice na partnere Zapadnog Balkana,
a naroCito su zahvaceni oni koji su se u potpunosti uskladili sa zajednickom vanjskom 1
sigurnosnom politikom EU 1 njezinim restriktivnim mjerama. Da bi se ublazio ucinak
agresorskog rata Rusije protiv Ukrajine, EU je odlu¢na u namjeri da dodatno intenziviSe svoj
politicki angaZman sa regionom Zapadnog Balkana, osim pomoc¢i koju je ve¢ pruZzila putem
Instrumenta pretpristupne pomo¢i, Ekonomskog i investicionog plana, Paketa za
energetsku podrsku, Evropskog instrumenta mirovne pomoc¢i te podrske koja pridonosi
izgradnji sajber otpornosti i spre¢avanju inozemnog uplitanja i manipulisanja

informacijama (FIMI).



24.

25.

26.

EU ¢e nastaviti podrzavati partnere Zapadnog Balkana u borbi protiv negativnih u¢inaka na
njihove ekonomije i drustva, narocito putem Paketa EU za energetsku podrsku vrijednog

1 milijardu EUR u vidu grantova, ¢ime se moZe ostvariti 2,5 milijarde EUR u
investicijama. Vec je isplac¢eno 90 % (450 miliona EUR) prve polovine paketa,
namijenjeno ublazavanju povecanja cijena energije za mala i srednja preduze¢a (MSP) i
ranjiva kucanstva. Preostalih 500 miliona EUR u vidu grantova EU osigurava putem
Investicionog okvira za Zapadni Balkan (WBIF) kako bi se unaprjedilo energetsku tranziciju i
energetsku nezavisnost, podrzalo projekte u oblasti obnovljive energije, finansiralo
poboljsanja energetske infrastrukture i1 interkonekcijskih vodova, ukljucujuéi LNG,
nadogradilo sisteme za prijenos energije i centralizovano grijanje te poboljsalo energetsku

efikasnost privatne i javne infrastrukture na Zapadnom Balkanu.

Podsje¢amo na naSu odluku o otvaranju mehanizma EU za zajedni¢ku kupovinu plina i
LNG za Zapadni Balkan i1 poticemo naSe partnere koji imaju trzista plina da koriste taj
mehanizam kako bi smanjili svoju ovisnost o ruskom plinu. Putem Energetske zajednice EU
otvara svoje trziSte elektri¢ne energije i ka Zapadnom Balkanu, ali to zavisi od regulatornih

reformi.

Kontinuisano sprovodenje Ekonomskog i investicionog plana za Zapadni Balkan (EIP) te
Zelene agende i Digitalne agende za Zapadni Balkan ¢e pomoc¢i da se osnazi ekonomija i
otpornost regiona, ukljuujuéi putem dodatne podrske za sigurnu i otpornu povezanost,
energetsku tranziciju i diverzifikaciju snabdijevanja energijom. Potpora koja se pruza u okviru
EIP-a ukljucuje 9 milijardi EUR u vidu grantova iz instrumenta IPA III 1 do 20 milijardi EUR
u investicijama za razdoblje 2021. — 2027. te je u naprednom stadiju sprovodenja. Od
investiocionog paketa za region vrijednog skoro 30 milijardi EUR ve¢ je mobilisano

16.6 milijardi EUR. U tom kontekstu partneri Zapadnog Balkana takode moraju ojacati
vladavinu prava i odlu¢no sprovesti ekonomske i socijalne reforme, ukljucujuci one koje
su sadrzane u njihovim programima ekonomskih reformi i u zajednickim zakljuccima

ekonomskog i finansijskog dijaloga.



Jacanje sigurnosti i izgradnja otpornosti

27.

28.

Agresorski rat Rusije protiv Ukrajine predstavlja temeljne sigurnosne izazove. EU je 1 dalje
odlu¢na u namjeri da dodatno ojac¢a saradnju sa Zapadnim Balkanom kad su posrijedi
temeljna pitanja sigurnosti i odbrane, ukljuc¢ujuéi na operativnoj razini. U tom pogledu
pozdravljamo ¢injenicu da su partneri dokazali svoju opredijeljenost za Zajednic¢ku
sigurnosnu i odbrambenu politiku (ZSOP), ukljucujuci sa svojim doprinosom misijama i
operacijama EU za upravljanje krizama. EU ¢e nastaviti saradivati sa regionom na daljem
razvoju odbrambenih sposobnosti i kapaciteta, ukljucuju¢i putem Evropskog instrumenta
mirovne pomo¢i. EU ostaje predana tome da pridonosi sigurnosti u regionu ukljucujuéi kroz
svoju operaciju ZSOP-a EUFOR Althea i misiju EULEX. EU pozdravlja kontinuisanu
opredijeljenost partnera za razvoj efikasnih instrumenata za regionalnu saradnju Zapadnog
Balkana u oblasti sigurnosti i odbrane. EU je zapocela i sa dodatnim unapredivanjem
saradnje sa regionom u oblastima kao §to su odgovor na hibridne i sajber prijetnje, svemir 1

vojna mobilnost.

EU ¢e nastaviti podrzavati Zapadni Balkan u borbi protiv inostrane manipulacije sa
informacijama i uplitanja (FIMI), ukljucujuc¢i dezinformacije i druge hibridne prijetnje koje
nastoje ugroziti stabilitet regiona, demokratske procese i njegovu perspektivu u EU. U tom
pogledu ¢emo dodatno osnaziti nasu saradnju da bismo izgradili otpornost i poticanjem
profesionalizma u medijima i medijske pismenosti te povecanjem uticaja strateske
komunikacije o odnosima EU i Zapadnog Balkana, a narocito o procesu proSirenja. EU ¢e
takode uveliko pojacati svoj rad s partnerima na suzbijanju laznih ruskih diskursa i

dezinformacija o agresorskom ratu Rusije protiv Ukrajine.

Nastavi¢emo sa jatanjem naSe kolektivne sajber sigurnosti u saradnji sa Zapadnim
Balkanom, ukljucuju¢i kroz koordinisanu operativnu i tehnicku podrsku i uz ukljuc¢ivanje
regiona u mehanizme EU za sajber sigurnost. Nasi ojac¢ani zajednicki napori nadovezuju se na
postojeée programe i saradnju sa Agencijom EU za sajber sigurnost (ENISA) i Evropskim
koledzom za sigurnost i odbranu, u kombinaciji sa bilateralnim inicijativama drzava ¢lanica
EU 1 drugih partnera. U okviru projekta Brzi odgovor u oblasti sajber sigurnosti, vrijednoga
2,6 miliona EUR, djelovanje EU usmjereno je na povecanje sajber otpornosti i spremnosti
partnera na sajber incidente. Sa regionalnim programom za izgradnju kapaciteta Zapadnog
Balkana u oblasti sajber sigurnosti vrijednim 5 miliona EUR i finansiranim iz [PA
srednjorocno se 1 dugoro¢no podupire sajber otpornost regiona. Ti se programi redovno
dopunjavaju partnerskom pomoc¢i instrumenta TAIEX (instrument za pruzanje tehnicke
pomoc¢i i razmjenu informacija). Pozdravljamo uspostavu Centra za sajber kapacitete
Zapadnog Balkana, koji promice regionalnu saradnju u izgradnji sajber otpornosti. Pojacana
saradnja Zapadnog Balkana sa ENISA-om i1 Evropskim centrom za kompetencije u oblasti
sajber sigurnosti te uloga posrednika koju ima Savjet za regionalnu saradnju biti ¢e u
buduénosti sve vazniji. Evropska unija izrazava zadovoljstvo zbog osnivanja rezervnih snaga
za sajber odbranu (Cyber reserve) koje ¢e biti na raspolaganju partnerima Zapadnog Balkana

da bi mogli odgovoriti na znacajne incidente ili incidente velikih razmjera u sajber sigurnosti.



Nelegalne migracije, borba protiv terorizma i organizovanog kriminala

Upravljanje migracijama i dalje je klju¢ni zajednicki izazov i odgovornost. Uvidamo
napredak postignut u sprovodenju akcionog plana EU za Zapadni Balkan, predstavljenog u
decembru 2022. godine. Zahvaljujuci koordinisanom djelovanju ukupni migracijski pritisak
na zapadnobalkanskoj ruti dosad je u 2023. godini smanjen u usporedbi sa 2022. godinom.
Medutim, ta je ruta i dalje veoma aktivna i zabiljeZen je velik broj nelegalnih prelazaka
granice. S obzirom na to, EU i Zapadni Balkan i dalje su odlucni da u cijelosti sprovedu
akcioni plan EU, ukljucuju¢i da bi se suzbilo krijumiCarenje migranata i trgovinu ljudima, kao
1 da bi se osigurao pristup medunarodnoj zastiti onima kojima je potrebna te da bi se jos vise
pojacalo posmatranje trendova na toj ruti. U tom pogledu partnere sa Zapadnog Balkana
poziva se da dodatno ojacaju svoje sudjelovanje u Evropskoj multidisciplinarnoj platformi
protiv prijetnji od kriminala (EMPACT), vodeé¢em instrumentu EU za borbu protiv teskog i
organizovanog kriminala. Znatna finansijska potpora EU u okviru namjenskih programa
omogucit ¢e partnerima da poboljSaju sisteme azila i1 prihvata, ojacaju zastitu granica, bore se
protiv organizovanih kriminalnih grupa i drugih kriminalnih mreZa, narocito onih koje se bave

krijumiCarenjem migranata, i povecaju broj vrac¢anja sa Zapadnog Balkana u zemlje porijekla.

Ljudi iz cijelog regiona Zapadnog Balkana mo¢i ¢e od sljedece godine putovati u Sengensko
podrucje bez vize. EU pozdravlja napredak koji je nekoliko partnera sa Zapadnog Balkana
postiglo u uskladivanju sa viznom politikom EU i poziva na daljnje uskladivanje kako bi se
sprijecila zloupotreba sistema migracija i azila drzava ¢lanica EU. Kad je posrijedi ponovni
prihvat, EU je pozdravio napore partnera da poboljSaju sprovodenje postojecih sporazuma o
ponovom prihvatu izmedu EU i Zapadnog Balkana. Partneri moraju nastaviti unapredivati
svoje sisteme vracanja, ukljucujuéi kroz sklapanje sporazuma o ponovnom prihvatu sa
kljuénim zemljama porijekla. Dodatna finansijska i tehni¢ka pomo¢ EU, koja se daje putem
Frontexa, usmjerena je ka unaprjedivanju saradnje sa zemljama porijekla u pogledu vracanja i
ponovog prihvata. EU pozdravlja potpisivanje i1 sklapanje novih Frontexovih sporazuma o
statusu sa dijelom partnera te poziva i ostale partnere da to brzo ucine. Trebalo bi dodatno

intenzivisati i saradnju sa Agencijom Evropske unije za azil i Europolom.

EU apelira da se dalje pojaca saradnja u borbi protiv terorizma i u suzbijanju nasilnog
ekstremizma u svim njegovim oblicima, ukljucujuéi prevenciju radikalizacije i finansiranja
terorizma. EU pozdravlja rezultate postignute tokom petogodiSnjeg sprovodenja Zajednickog
akcionog plana za borbu protiv terorizma za Zapadni Balkan i potvrduje svoju odlu¢nost da
nastavi saradivati u buduénosti, ukljucujuci i u svjetlu novih prijetn;ji kao Sto su nasilni
desnicarski ekstremizam, Sirenje nasilnog ekstremistickog sadrzaja na internetu i moguci
napadi na kriti¢nu infrastrukturu. EU ponovo isti¢e vaznost preduzimanja odlu¢nih mjera za
borbu protiv teskog i organizovanog kriminala, narocito pranja novca, korupcije na
visokom nivou, uzgoja droge te proizvodnje i trgovine drogom, i to kroz pojacanu
saradnju u oblasti izvrSavanja zakonodavstva 1 carine uz pomo¢ EMPACT-a. U kontekstu
razarajucih posljedica koriStenja droga i trgovine drogom na zdravlje i1 sigurnost nasih
drustava saglasni smo da ¢emo nastaviti ulagati zajedni¢ke napore i intenzivisati ih, i to putem

integrisanog, multidisciplinarnog i1 balansiranog pristupa na osnovu dokaza.

EU pozdravlja ponovno potvrdenu odlu¢nost partnera sa Zapadnog Balkana da iskorijene
trgovinu malokalibarskog i lakog naoruZanja i njegovo Sirenje, kao i visoki nivo saradnje
u suzbijanju krijumicarenja vatrenog oruzja u okviru EMPACT-a. EU ¢e nastaviti podrzavati
Zapadni Balkan u toj oblasti. Taj plan, koji je produljen i poslije 2024. godine, medunarodno
je priznati primjer dobre prakse regionalne saradnje da se ojaca kontrola malokalibarskog

naoruzanja.

EU ohrabruje partnere Zapadnog Balkana da uspostave i odrzavaju kooperativne odnose sa
Uredom evropskog javnog tuzitelja (EPPO) u oblasti uzajamne pravne pomoci u krivicnim
predmetima. Pozdravljamo radne aranzmane koji su ve¢ ustanovljeni izmedu EPPO i nekih
partnera Zapadnog Balkana i ohrabrujemo druge partnere na sli¢nu saradnju §to je prije

moguce.

KKk

Pozdravljamo Cinjenicu da se nasi partneri sa Zapadnog Balkana usaglasavaju sa gore

spomenutim toCkama.




